
NÝSKIPAN

hevur síðani 2007 verið 
eitt mál, sum allir politiskir 
flokkar hava tosað um og 
vita, at ein loysn skal finn­
ast á.

Onkrar smærri royndir 
eru gjørdar at finna semj­
ur, men undir landsstýr­
inum hjá Kaj Leo Holm 
Johannesen løgmanni, 
royndu Sambandsflokkurin 
og Fólkaflokkurin at finna 
saman um eina loysn.

Hetta eydnaðist als ikki. 
Helst vóru tvær orsøkir til 
tess. Onnur at Fólkaflokk­
urin ikki vildi fara serliga 
langt burtur frá galdandi 
skipan, meðan ósemja var 
innanhýsis í Sambands­
flokkinum um, hvussu langt 
skuldi farast.

Tað stutta av tí langa var, 
at hesir royndirnar duttu 
niðurfyri.

Síðani hendan sam­
gongan tók við hevur Mið­
flokkurin verið á fundum um 
eina skipan, men flokkurin 
boðaði samgonguni frá, at 
skal hann gera eina semju 
um nýskipan av fiskivinnuni, 
so vil flokkurin hava pláss 
í samgonguni og ávirkan á 
annan politikk eisini.

Fólkaflokkurin og Sjálv­
stýri hava eisini verið á fund­
um um fiskivinnuna, men 
í seinastuni eru teir báðir 
flokkarnir meira ella minni 
settir uttanfyri.

Samgongan hevur mett, 
at lítil útlit eru fyri, at hes­

ir flokkar fara at ganga 
bara nøkulunda sama veg, 
sum samgongan ynskir í 
fiskivinnumálum

Annað enn 
uppboðssøla
Nú hevur landsstýrismað­
urin við fiskivinnumálum, 
sum setti ferð á málið, ferð 
eftir ferð sagt, at her er talan 
um ein stóran pakka, sum 
umfatar nógv annað enn 
uppboðssølu.

Spurningarnir um burðar­
dygga veiðu, stovnsrøkt, 
virðisøking og útlendskur 
ognarskapur, eru eisini part­
ar av nýskipanina.

Høgni Hoydal, lands­
stýrismaður, hevur eisini 
fleiri ferðir sagt, at vit sum 
føroyingar hava atgongd til 
risastórt tilfeingi í havin­
um og tað eiga vit at fáa til 
høldar í Føroyum og virðis­
økja her.

Hann hevur víst á, at 
Føroyar við hesum tilfeingi 
eru eitt av ríkastu londunum 
í heiminum – og at tað er upp 
til okkum sjálvi at fáa sum 
mest burtur úr tí.

Ein annar spurningur, 
sum eisini er partur av semj­
uni, er, hvussu long loyvini 
skulu vera. So vítt vit skilja, 
so verður talan um at loyvini 
eru galdandi í átta ár og 
altso sigast upp við átta ára 
uppsagnartíð.

Eitt annnað verður, at 
brúksskylda verður áløgd 

teimum, sum hava fingið 
loyvir.

Tað vil siga, at verða 
rættindini ikki brúkt í ávíst 
tíðarskeið, so missir loyvis­
havarin rættindini.

Uppskotið ella uppskotini 
um nýskipan av fiskivinnuni 
skulu eftir galdandi reglum, 
latast Løgtingsins umsiting í 
seiansta lagi týsdagin.

Landsstýrismaðurin hev­
ur lovað fleiri ferðir, at freist­
irnar verða hildnar – eisini 
hoyringsfreistirnar.

Hvusu hetta verður gjørt 
í praksis kann verða so­
leiðis, at eitt uppskot verður 
latið tinginum, har høvuðs­
punktini í einari semju verða 
løgd fram.

So verður uppskotið sent 
til hoyringar og fær so ikki 1. 
viðgerð fyrr enn  hoyrings­
svarini koma aftur. Eisini ber 
til at koma við uppskotum 
eftir freistina, semjast meira 
enn 16 tingfólk um, at tað 
skal gerast. Tí ber til at leggja 
uppskot, sum hoyra til høv­
uðsuppskotið fram eitt sind­
ur seinni, skuldi tíðin runnið 
undan.

Uppskotini skulu sam­
tykkjast áðrenn tingið fer í 
summarfrí og tey fáa gildi 
frá 1. januar 2018.

Alt hetta kortini treytað 
av, at  semja fæst millum 
Sambandsflokkin og sam­
gonguna.

Løgtingið fær eftir øllum at døma eitt uppskot at taka støðu til, týsdagin í næstu viku

115 HK,  koyrir 21,7 km/litur
Hevur allar hugsandi hentleikar, 
so sum navigatión, bakkikamera o.a.

Áhugað kunnu ringja  28 44 44

Munandi avsláttur verður 
givin

